
śrīśuka uvāca
ēvaṃ vyavasitō buddhyā samādhāya manō hṛdi Á
jajāpa paramaṃ jāpyaṃ prāgjanmanyanuśikṣitam Á Á 1 Á Á

gajēndra uvāca
ōṃ namō bhagavatē tasmai yata ētaccidātmakam Á
puruṣāyādibījāya parēśāyābhidhīmahi Á Á 2 Á Á

yasminnidaṃ yataścēdaṃ yēnēdaṃ ya idaṃ svayam Á
yō’smātparasmācca parastaṃ prapadyē svayambhuvam Á Á 3 Á Á

yaḥ svātmanīdaṃ nijamāyayārpitaṃ
kvacid vibhātaṃ kva ca tat tirōhitam Á

aviddhadṛk sākṣyubhayaṃ tadīkṣatē
sa ātmamūlō’vatu māṃ parātparaḥ Á Á 4 Á Á

kālēna pañcatvamitēṣu kṛtsnaśō
lōkēṣu pālēṣu ca sarvahētuṣu Á

tamastadā’’sīd gahanaṃ gabhīraṃ
yastasya pārē’bhivirājatē vibhuḥ Á Á 5 Á Á

na yasya dēvā ṛṣayaḥ padaṃ vidu -
rjantuḥ punaḥ kō’rhati gantumīritum Á

yathā naṭasyākṛtibhirvicēṣṭatō
duratyayānukramaṇaḥ sa māvatu Á Á 6 Á Á

didṛkṣavō yasya padaṃ sumaṅgalaṃ
vimuktasaṅgā munayaḥ susādhavaḥ Á

carantyalōkavratamavraṇaṃ vanē
bhūtātmabhūtāḥ suhṛdaḥ sa mē gatiḥ Á Á 7 Á Á

na vidyatē yasya ca janma karma vā
na nāmarūpē guṇadōṣa ēva vā Á

tathāpi lōkāpyayasambhavāya yaḥ
svamāyayā tānyanukālamṛcchati Á Á 8 Á Á

tasmai namaḥ parēśāya brahmaṇē’nantaśaktayē Á
arūpāyōrurūpāya nama āścaryakarmaṇē Á Á 9 Á Á

nama ātmapradīpāya sākṣiṇē paramātmanē Á
namō girāṃ vidūrāya manasaścētasāmapi Á Á 10 Á Á

sattvēna pratilabhyāya naiṣkarmyēṇa vipaścitā Á
namaḥ kaivalyanāthāya nirvāṇasukhasaṃvidē Á Á 11 Á Á

namaḥ śāntāya ghōrāya mūḍhāya guṇadharmiṇē Á
nirviśēṣāya sāmyāya namō jñānaghanāya ca Á Á 12 Á Á

kṣētrajñāya namastubhyaṃ sarvādhyakṣāya sākṣiṇē Á
puruṣāyātmamūlāya mūlaprakṛtayē namaḥ Á Á 13 Á Á

sarvēndriyaguṇadraṣṭrē sarvapratyayahētavē Á
asatācchāyayōktāya sadābhāsāya tē namaḥ Á Á 14 Á Á

namō namastē’khilakāraṇāya
niṣkāraṇāyādbhutakāraṇāya Á

sarvāgamāmnāyamahārṇavāya
namō’pavargāya parāyaṇāya Á Á 15 Á Á

guṇāraṇicchannacidūṣmapāya
tatkṣōbhavisphūrjitamānasāya Á

naiṣkarmyabhāvēna vivarjitāgama -
svayamprakāśāya namaskarōmi Á Á 16 Á Á

mādṛk prapannapaśupāśavimōkṣaṇāya
muktāya bhūrikaruṇāya namō’layāya Á

svāṃśēna sarvatanubhṛnmanasi pratīta -
pratyagdṛśē bhagavatē bṛhatē namastē Á Á 17 Á Á

ātmā’’tmajāptagṛhavittajanēṣu saktai -
rduṣprāpaṇāya guṇasaṅgavivarjitāya Á

muktātmabhiḥ svahṛdayē paribhāvitāya
jñānātmanē bhagavatē nama īśvarāya Á Á 18 Á Á

yaṃ dharmakāmārthavimuktikāmā
bhajanta iṣṭāṃ gatimāpnuvanti Á

kiṃ tvāśiṣō rātyapi dēhamavyayaṃ
karōtu mē’dabhradayō vimōkṣaṇam Á Á 19 Á Á

ēkāntinō yasya na kañcanārthaṃ
vāñchanti yē vai bhagavatprapannāḥ Á

atyadbhutaṃ taccaritaṃ sumaṅgalaṃ
gāyanta ānandasamudramagnāḥ Á Á 20 Á Á

tamakṣaraṃ brahma paraṃ parēśa -
mavyaktamādhyātmikayōgagamyam Á

atīndriyaṃ sūkṣmamivātidūra -
manantamādyaṃ paripūrṇamīḍē Á Á 21 Á Á

yasya brahmādayō dēvā vēdā lōkāścarācarāḥ Á
nāmarūpavibhēdēna phalgvyā ca kalayā kṛtāḥ Á Á 22 Á Á

yathārciṣō’gnēḥ saviturgabhastayō
niryānti saṃyāntyasakṛtsvarōciṣaḥ Á

tathā yatō’yaṃ guṇasampravāhō
buddhirmanaḥ khāni śarīrasargāḥ Á Á 23 Á Á

sa vai na dēvāsuramartyatiryaṅ -
na strī na ṣaṇḍhō na pumānna jantuḥ Á

nāyaṃ guṇaḥ karma na sanna cāsa -
nniṣēdhaśēṣō jayatādaśēṣaḥ Á Á 24 Á Á

jijīviṣē nāhamihāmuyā ki -
mantarbahiścāvṛtayēbhayōnyā Á

icchāmi kālēna na yasya viplava -
stasyātmalōkāvaraṇasya mōkṣam Á Á 25 Á Á

sō’haṃ viśvasṛjaṃ viśvamaviśvaṃ viśvavēdasam Á
viśvātmānamajaṃ brahma praṇatō’smi paraṃ padam Á Á 26 Á Á

yōgarandhitakarmāṇō hṛdi yōgavibhāvitē Á
yōginō yaṃ prapaśyanti yōgēśaṃ taṃ natō’smyaham Á Á 27 Á Á

namō namastubhyamasahyavēga -
śaktitrayāyākhiladhīguṇāya Á

prapannapālāya durantaśaktayē
kadindriyāṇāmanavāpyavartmanē Á Á 28 Á Á

nāyaṃ vēda svamātmānaṃ yacchaktyāhandhiyā hatam Á
taṃ duratyayamāhātmyaṃ bhagavantamitō’smyaham Á Á 29 Á Á

śrīśuka uvāca
ēvaṃ gajēndramupavarṇitanirviśēṣaṃ

brahmādayō vividhaliṅgabhidābhimānāḥ Á
naitē yadōpasasṛpurnikhilātmakatvāt

tatrākhilāmaramayō harirāvirāsīt Á Á 30 Á Á

taṃ tadvadārttamupalabhya jagannivāsaḥ
stōtraṃ niśamya divijaiḥ saha saṃstuvadbhiḥ Á

chandōmayēna garuḍēna samuhyamāna -
ścakrāyudhō’bhyagamadāśu yatō gajēndraḥ Á Á 31 Á Á

sō’ntaḥsarasyurubalēna gṛhīta ārtō
dṛṣṭvā garutmati hariṃ kha upāttacakram Á

utkṣipya sāmbujakaraṃ giramāha kṛcchrā -
nnārāyaṇākhilagurō bhagavannamastē Á Á 32 Á Á

taṃ vīkṣya pīḍitamajaḥ sahasāvatīrya
sagrāhamāśu sarasaḥ kṛpayōjjahāra Á

grāhādvipāṭitamukhādariṇā gajēndraṃ
sampaśyatāṃ hariramūmucadustriyāṇām Á Á 33 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

aṣṭamaskandhē gajēndramōkṣaṇē tṛtīyō’dhyāyaḥ Á Á

